
Um skjal
Tegund: 03.03Heiti: HúsbyggingarskýrslaLengd: 2 síður, þar af 1 með skýringumNánari upplýsingar fást í síma 5631100



SKÝRINGAR

Byggingarstig í árslok: Hér skal tilgreina í stuttu máli stig byggingarframkvæmdar í árslok, þ. e. grunnur,
fokhelt, tilbúið undir tréverk, íbúðarhæft en ekki fullgert, fullgert. Ef framangreind lýsing nægir ekki skal
tilgreina hvað er umfram, t.d. fokhelt með gleri og tengdum ofnum, múrverk hafið.

Keypt byggingarefni: Hér á eftir skal það sundurliðað eftir tegund, t.d. timbur, steypa, efni vegna pípu-
lagnar, hreinlætistæki, tréverk o. s. frv.

Byggingarefni Krónur Byggingarefni Krónur

Samtals fært á lið B kr.

Annar byggingarkostnaður: Hér skal t.d. tilgreina gatnagerðargjald, heimæðagjald, skipulagsgjald og
annan kostnað sem ekki færist í lið A eða B. Vaxtagjöld vegna lána til húsbyggingar er heimilt að eign-
færa og telja til byggingakostnaðar. Þau myndu einnig færast hér. Vaxtagjöld sem þannig eru færð sem
byggingarkostnaður koma ekki til útreiknings vaxtabóta.

Aukavinna við eigin íbúð: Hér skal tilgreina aukavinnu sem eigandi leggur fram utan venjulegs vinnutíma
við byggingu íbúðarhúsnæðis til eigin afnota.
Vinna manns við eigin íbúð utan venjulegs vinnutíma er skattfrjáls ef hann uppfyllir eftirgreind tvö atriði:
a) að hafa unnið fullan vinnutíma við hið eiginlega starf sitt og
b) skilað eðlilegum árstekjum af því.

Önnur eigin vinna og gjafavinna: Hér skal tilgreina eigin vinnu við íbúðarhúsnæði til eigin afnota, unna í
venjulegum vinnutíma, svo og alla aðra skattskylda vinnu eiganda við húsbyggingu, svo sem við íbúðar-
húsnæði sem ekki er ætlað til eigin afnota, sumarbústaði o.þ.h. Enn fremur verðmæti skiptivinnu í sam-
bandi við eigin húsbyggingu. Þessar upphæðir ber að telja til tekna í lið 2.3 í ótölusettum reit á framtali.

Eigin vinnu við atvinnurekstrarhúsnæði skal tilgreina hér en fjárhæðina ber að telja til tekna á rekstrar-
reikningi.

Ríkisskattstjóri hefur metið til verðs eignaauka sem stafar af eigin vinnu sem lögð var fram á árinu 2005
sem hér segir:
Eigin vinna ófaglærðs manns 677 kr. pr. klst.
Eigin vinna faglærðs manns við iðngrein sína 1.027 kr. pr. klst. en 677 kr. pr. klst. þegar unnin eru önnur
störf.

Ofangreindar viðmiðunartölur eru fyrst og fremst til leiðbeiningar sem almennt mat er víkja má frá ef
ástæða er til.

Söluhagnaður af íbúðarhúsnæði: Hafi maður selt íbúðarhúsnæði á árinu 2005 með skattskyldum sölu-
hagnaði skal færa þá fjárhæð í lið L. Sú fjárhæð kemur til lækkunar á heildarkostnaði skv. liðum J-K. Á
sama hátt skal færa frestaðan skattskyldan söluhagnað eða hluta hans frá árinu 2004.

Mannvirki (eða einstakir hlutar þess) er metið til fasteignamats á því ári sem það verður fokhelt og aftur
er það verður tilbúið undir tréverk. Eftir það er mannvirkið metið þegar það er tekið í notkun og miðast
matið þá við byggingarstig þess. Ef byggingu er þá ekki fulllokið er matið endurskoðað síðar. Mannvirki,
sem enn er í byggingu en hefur verið metið til fasteignamats á ákveðnu byggingarstigi, skal færa til eign-
ar í lið 4.1 á framtali á því fasteignamati að viðbættum byggingarkostnaði sem til hefur fallið frá viðkom-
andi byggingarstigi til ársloka 2005.

